
Shkodër, 8 Mars 2024

F I J E  J E T E



Organizata “Gruaja tek Gruaja” dhe Zyra për Djem dhe Burra realizuan projektin

 “Fije Jete”

në kuadër të Ditës Ndërkombëtare të Gruas. 

E konceptuar në formën e një sfilate, ky event vjen si zë, për të shprehur historitë e

shumë grave, duke nxjerrë në pah forcën e tyre. Në krye të kësaj nisme që

përfshin vlerat e barazisë gjinore dhe respektit ndaj gruas, në njërën anë të

historisë qëndrojnë veshjet, simbol i fuqisë dhe guximit të vajzave dhe grave dhe

nga ana tjetër janë veshjet që shfaqin nënshtrimin, sfidat dhe dhimbjen që shumë

gra përjetojnë ndër vite. 

FALENDERIME…

Stafi i organizatës falenderon përzemërsisht për idetë dhe punën e përkushtëar, të

riun Enio Marku, për kreativitetin në skicat e saj, nxënësen Rona Nurja, fotografin

Ergys Vela, për syrin e tij artistik në realizimin e setit fotografik, si dhe aktivisten

Eleonora Lumçi, që i dha identitet dhe ndjesi secilës veshje për këtë broshurë. 

Ky projekt u mbështetet financiarisht nga Rrjeti i Fuqizimit të Gruas në Shqipëri

(AWEN) dhe Agjencia Ndërkombëtare Suedeze për Zhvillim dhe Bashkëpunim-

SIDA. 



R R E T H  Q A F Ë S

Sundim. Të mban të mbërthyer me pushtet, të jep
frymë kur i lutesh. Nuk mjaftohet me kaq, ai të veshë
kravatat e pushtetit për t’i thënë botës se je e tij, i

përket dhe e shpallë suksesin e tij si burrë. Një burrë
sundon një grua.



N Ë  V E N D  N U M Ë R O

Peshore. Kur të morën në punë e

konsiderove sukses. Punëdhënësit

favorizohen kur ti je grua, më pak

shpenzime. Ato të zgjodhën sepse

paga jote nuk njeh të njëjtën

matematikë me pagën e burrave.

Kur ankohesh për pagën e

pabarabartë ato të gjuajnë me

gurët e peshores duke të vënë fajin

që zgjodhe të punosh. 



R R I  D R E J T

Bindje. Ti u bëre kopje e shumë kornizave të tjera që tregojnë se në

përmbajtjen e saj është një grua. Aty brenda nuk je vetja e vërtetë.

Nuk ke zë, nuk ke jetë, nuk je e lirë. Kornizë e varur në muret e tij të

krenarisë. Po sikur nesër ai të dojë të jesh kornizë horizontale si do të

mbahesh drejt?



M E  K O K Ë N  U L U R

Nënshtrim. Të lavdëruan për përvujtërinë dhe
thjeshtësinë. Nuk u ngatërruan, e bënë me
qëllim që të vazhdosh të qëndrosh me kokën
poshtë. Kur vuan ti bën be në qiellin që nuk
mund ta shikosh. Pa vrap e pa qiell si mund të
jesh e lirë?



S O N T E  N U K  K A  D A S Ë M

Mohim. Kur fryu qirinjtë e 14 vjetorit ajo shprehu dëshirë tjetër e

dhuratë tjetër mori nga ti. I zgjodhe me nxitim fatin e jetës dhe

velin e nuses. Ajo është e vogël, asnjëra nuk i rrin në shtat. A ke

gojë me e mohu? 



M E  D R I T A  T Ë  F I K U R A

Detyrim. Ti aspak naive i vure

faj vetes që veshe këmishën e

natës, atë që nxjerr në pah

bukuritë tuaja, atë që të bën të

ndjehesh mirë. Ai nuk mendon

se ti ke nevojë të ndjehesh e

dashur prandaj me forcë të

tërhoqi nga vetja, grisi rrypat e

këmishës sikur të ishte hera e

fundit që i vishje. Pa të pyetur

e pa thënë asnjë fjalë dashurie,

të përdhunoi. Nuk të shikoi,

dritat ishin fikur…



U s h t i m a .  K u r  t ë  h a p e t  p a j a ,  m e
k u j d e s  f u s t a n i n  e  b a r d h ë  q ë  m o s
t ë  b j e r ë  n ë  t o k ë  e  t ë  k ë r s a s ë  a j o
q ë  ë s h t ë  m b ë s h t j e l l u r  m e  t ë .
P o r o s i  n ë  v a j z ë r i ,  p o r o s i  n ë
n u s ë r i .  K u r  d o  t ë  j e t o s h  t i ?  T ë
b ë j n ë  m e  v l e r ë  k u r  t ë  t h o n ë  q ë
k e  n ë  d o r ë  n d e r i n  e  f a m i l j e s  e  t ë
b ë j n ë  p ë r  a s g j ë  k u r  m e  p l u m b i n  e
b a b ë s  t ë  v r a s i n  e  p ë r  t y  n u k
m a r r i n  g j a k .  U s h t i m a  e  n d e r i t .

P A J A  E  P A R Ë  D H E  E  F U N D I T



E  Z E Z A  N Ë  T Ë  B A R D H Ë

K r o n i k ë .  K ë t u  t i  m e r r  v ë m ë n d j e
m ë  s h u m ë  s e  a i ,  b ë h e s h  v i k t i m ë .
N d ë r  r r e s h t a  n u k  g j e n  m ë s h i r ë ,
p ë r k u n d r a z i  r r e z i k o n  q ë  s h p e s h
t ë  j e s h  v e t ë m  s t a t i s t i k ë  p a
i d e n t i t e t .  G r a t ë  e  v r a r a  b ë h e n
t i t u l l ,  s h e s i n  g a z e t a ,  b ë h e n
n o r m a l i t e t .  K u r  d o  t ë  s h k r u a j m ë
m e  n g j y r ë  t ë  b a r d h ë ?  



J E T Ë  P Ë R  J E T Ë N

Dashuri. Në tokën e jetës ti je

kopsht me lule. Grua që për

ujitje ke dashurinë për veten,

për trupin, për shpirtin. Lulet

tuaja nuk kanë stinë sepse ti

merr jetë duke dhënë jetë.



H I S T O - G R U A

Feministe. Ato janë në palltot me xhepa, transparentë por të

kufizuar duke shprehur se guximi ka vend edhe aty ku duket

se nuk ke hapësirën e duhur për t’u shfaqur. Mohimit të të

drejtave të tyre iu përgjigjen me forcën e dijes, të vetme apo

së bashku me ide që më pas u bënë vepër e lëvizjeve

feministe për t’i dhënë zë të drejtave të barabarta. 



M O T I V E  B A R A Z I E

T r a d i t ë .  N d r y s h i m i  d r e j t  b a r a z i s ë  p ë r c j e l l ë
k u r a j o n  d h e  l a r g p a m ë s i n ë  e  g r a v e  d u k e
s f i d u a r  e l e m e n t ë t  q ë  t r a d i t a  n u k  i  k a
a r s y e t u a r  p o r  v e t ë m  i  k a  z b a t u a r .  N g j y r a t
d h e  t r a n s f o r m i m i  i  v e s h j e s  t r e g o j n ë  g r u a n
q ë  n ë  t ë  ë s h t ë  q e n d i s u r  f o r c a  p ë r  t ’ u
p ë r b a l l u r  m e  t r a d i t a t  p a t r i a r k a l e .



P e s h ë .  K o s t u m i  i  f o r m a l e s  s h f a q ë  s e r i o z i t e t i n  e
m i s i o n i t  d r e j t  b a r a z i s ë  g j i n o r e ,  i  v e s h u r  p a  g j i n i .
J o f o r m a l i t e t i  ë s h t ë  r r u g a  d r e j t  s a j ,  n u k  n e v o j i t e t
n j ë  k o s t u m  v e s h u r  p ë r  t ë  q e n ë  n ë  k ë t ë  u d h ë t i m
m e  n i s m a t  t ë  c i l a t  d u k e t  s e  e  b ë j n ë  b o t ë n
u n i v e r s a l e .  

JOFORMALE NË FORMALITET



P A S Q Y R Ë  E  F L I J U A R

Reflektim. Kur u shikuan në
pasqyrën tënde, të bënë copa-
copa. Të folën keq, e zbehen
vlerësimin që kishe për veten,
të thanë që je veçse e bukur.
Por ti, e fortë, mbledh copëzat
dhe ndërton mozaik. 



A N D R R A  N ’ A R N A

Krenari. Copat tuaja përtokë i

mblodhe shpejt e shpejt, ngaqë

ishe afër tyre e përulur. I bashkove

me njëra tjetrën, nuk mendove për

kombiminim e formave, me qepje

të shqepura nuk të erdhi turp

aspak si dukeshin, madje krenare e

veshe menjëherë për t’i thënë të

tjerëve që gjithçka merr vlerë kur

është e veshur në ty. E shkuara

bëhet e tashme.  



P Ë R B A L L Ë  V E T E S

Muzë. Nëse përgjigjet janë të mira, meriten e kanë pyetjet. Çfarë bën ti me 10

pyetje e 16 përgjigje? I qendisë me rakelat e historisë në stofin e jetës tënde.

Ti je veshje e bukur grua. 



D Y  G Ë R M A

Dinjitet. Këtë herë tha “Jo” për

t’iu përgjigjur jetës “Po”. Ajo

nuk është një qënie e re, u

vetdijësua që është e fortë

edhe të refuzojë atë që nuk i

bën mirë shpirtit, jetës së saj.

Dy gërma, zgjedhja është e

jotja cilado qoftë përgjigjja. 



N A T Ë N  P Ë R  H A N Ë

Dritë. Yjet nuk kanë të njëjtin ndriçim. Sonte bashkë me hënën i

bëhën shoqëruese vajzave dhe grave që largohen nga shtëpia që

nuk ka patur driten e jetës. Ajo shpëton jetën e saj, rrëfen dhe kërkon

ndihmë. Yjet e natës së largimit dhe vazhdimit të ëndrrave të saj. 



H I M N I  I  N E V O J Ë S

Refren. Artistët e kauzës së dhunës me bazë gjinore

po kompozojnë çdo ditë për ty. Je bërë refren i

dëgjuar dhe i mësuar pavarësisht se jo të gjitha radiot

e kanë volumin lart. Dhuna e ushtruar tek ty u bë notë

për vijën melodike të pavarësisë tënde. 




